
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
করিতে পারি না, যাহা ভবিষ্যৎ ভারতের শাসনতান্ত্রিক কাঠামোর মূল ভিত্তিস্বরূপ হইবে। অবশ্য আমার এ মনোভাবের অবশ্যম্ভাবী ফলস্বরূপ আমাকে যে আরও অনেক লাঞ্ছনার সম্মুখীন হইতে হইবে তাহা আমি জানি। কিন্তু ইহাও আমার অজ্ঞাত নয় যে, পরাধীন দেশের মানুষ হিসাবে এ দুর্ভাগ্য আমি উত্তরাধিকার সূত্রেই লাভ করিয়াছি।

 ৬। আমি দুঃখিত যে, মন্ত্রিমণ্ডলীর যে সকল সদস্য মনে করেন তাঁহারা এ প্রস্তাব উত্থাপনের দ্বারা আমার প্রতি উদারতা প্রদর্শন করিয়াছেন, আমি তাঁহাদের সঙ্গে একমত নই। কিন্তু মানুষের প্রতি আমার বিশ্বাস আছে বলিয়াই নিঃসন্দেহে বলিতে পারি তাঁহারাও তাঁহাদের একান্ত গোপন মুহূর্ত্তে আমার এ সিদ্ধান্তকে শুধু সমর্থনই করিবেন না হয়তো বা প্রশংসাও করিবেন।

 ৭। সর্ব্বশেষে পুনরায় আমি গভর্ণমেণ্টের এই মুক্তির প্রস্তাবের জন্য ধন্যবাদ জানাইতেছি; কিন্তু উহা যাহাতে আমার পক্ষে গ্রহণযোগ্য হয় সেজন্য সর্ত্তগুলি প্রত্যাহার করিয়া লইতে অনুরোধ করি। ইতি—


আপনার একান্ত অনুগত

এস, সি, বোস





(ইংরাজী হইতে অনূদিত)






শরৎচন্দ্র বসুকে লিখিত




১২০

ইনসিন জেল

১৩।৪।২৭

বুধবার

পরম পূজনীয় মেজদাদা,

 গভর্নমেণ্টের প্রস্তাবের যে উত্তর আমি ১১ই এপ্রিল সোমবার দিয়াছি উহার কপি এই পত্রের সঙ্গে পাঠাইলাম। সোমবার দিন




৩০৬

